
S O O S  W A T  J Y  G A A N

Jesus kom toe nader en sê vir sy
dissipels: “God het die volle mag oor
hemel en aarde aan My toevertrou. 

Gaan dan, maak al die nasies my
dissipels, en doop hulle in die Naam van
die Vader en die Seun en die Heilige
Gees.  Leer hulle om alles te
gehoorsaam wat Ek aan julle opgedra
het. En weet vir seker: Ek is vir altyd by
julle, tot aan die einde van die
wêreldgeskiedenis.”

Want God het hulle reeds vooruit geken,

en Hy het hulle aangewys om net soos sy

Seun te word. Op hierdie manier sal

Christus Jesus die oudste seun wees,

omring deur baie broers en susters

2  K O R I N T I Ë R S  3

2  K O R I N T I Ë R S  3

Ons almal weerspieël die heerlikheid

van die Here, want die sluier is van ons

gesig af weggeneem. Ons word al hoe

meer verander om soos die Here te lyk,

met ’n heerlikheid wat steeds toeneem

namate die Here, dit is die Gees, dit aan

ons gee.

Begin ons nou al weer om onsself aan te

beveel? Of benodig ons dalk, soos

sommige mense, getuigskrifte aan julle of

van julle?  Julle is tog self ons brief, geskryf

op ons harte, bekend aan en gelees deur

alle mense.  Julle toon duidelik dat julle ’n

brief van Christus is, deur ons diens

voorberei en geskryf, nie met ink nie, maar

met die Gees van die lewende God, nie op

kliptafels nie, maar op die tafels van

menseharte.

Julle het mense geword wat ons voorbeeld – en ook die Here s’n – volg, toe julle
onder baie moeilike omstandighede die woord aangeneem het met ’n blydskap wat
van die Heilige Gees kom. Hierdeur het julle op julle beurt ’n voorbeeld vir al die
gelowiges in Masedonië en Agaje geword, want van julle af het die Here se
boodskap nie net in Masedonië en Agaje weerklink nie, nee, óral het julle geloof in
God bekend geword! Die gevolg is dat óns eintlik niks hoef te sê nie, want die mense
praat self oor hoe positief julle ons ontvang het en hoe julle van die afgode af
weggedraai het na God toe om die lewende en ware God te dien, en om sy Seun
uit die hemel te verwag.

1  T E S S A L O N I S E N S E  1

F I L I P P E N S E  3
Ja, broers en susters  , volg my voorbeeld en hou julle oë op die mense wat volgens

ons voorbeeld lewe.

T I T U S  2
Jy moet ’n goeie voorbeeld stel, suiwerheid in die leer handhaaf,  met gesonde en

onaanvegbare prediking. Dan sal die teenstanders beskaamd staan omdat hulle dan
niks slegs oor ons te sê het nie.

1  K O R I N T I Ë R S  1 1
 Volg julle dan my voorbeeld, soos ek Christus s’n volg.1

